

He ngohe aromatawai ā-roto Pūtaiao 2.2B v1 mō te Paerewa Paetae 91767
TĀ TE KAIAKO WHĀRANGI
Ngohe Aromatawai: Ka mate? Ka ora?
Paerewa Paetae Pūtaiao 91767: Te tūhura i ngā panoni hauropi o tētahi wāhi whakahirahira ki te Māori 
Aronga: Pūtaiao 2.2B v1
Whiwhinga: 4

Te Horopaki 
Hei te paerewa nei ka whakaputa koe i te pūrongo e tautohu ana i te pūnaha hauropi o te ngahere e hira ana ki te Māori, me te whakaatu i ō whakaaro mō te whakamahi i te matū 1080 i taua taiao. Ka arotahi koe ki te toitū o te taiao ā muri atu nei. Ka aro aua whakaaro nā ki te tātaritari i ngā taunakitanga pūtaiao me te mātauranga Māori.
Ka tautohutohu koe i te pūnaha hauropi me ngā taiao rauropi o roto me ngā taupāpātanga o reira. Me parahau hoki te hira o te pūnaha hauropi, me te arotahi ki te toitū o taua pūnaha ā muri atu nei. Ka rangahau hoki koe i te waihanga, i te whakawhanake, i te whakamahi i te 1080, me ngā pānga ki te taiao o te ngahere. 
Hei roto i te horopaki nei, ka torotoro i ngā take e tautoko ana me ērā e whakahē ana i te whakamahinga o te 1080, ā, ka tātaritari koe i ngā kōrero hei āwhina i a koe ki te whakaputa i ō whakaaro mō te whakamahinga o taua matū i taua ngahere ā muri ake nei.
Ka aromatawaingia te pūrongo i te pai:
· o te whakaatu i ngā hanga koiora me ngā hanga ahurea o te hira o te pūnaha hauropi o te ngahere i tautohu nā koe 
· o te whakahāngai i aua kōrero ki tāu i ako ai i te 1080 me te pānga ki te taiao, me te toitū hoki o taua taiao ā muri atu nei
· o te whakapuaki i ōu ake whakaaro i te whakamahi i te 1080 ā ngā tau e heke mai nei. 



Hei Mahi
1. Ka tautohu koe i te pūnaha rauropi o te ngahere e hira ana ki te Māori.
2. Ka tūhura koe i ngā kōrero tuku iho e whakaatu ai i te hiranga o te wāhi me ngā koiora e ora ai i te wāhi.
3. Ka tautohutohu hoki koe i ngā tino rauropi me ngā taiao rauropi o roto i te pūnaha.
4. Ka rangahau i ngā panoni ki te wāhi me ngā huatau koiora i whai pānga.
5. Ka rangahau koe i te waihanga, i te whakawhanake, i te whakamahi i te 1080 me ngā taunakitanga kua puta ake.
6. Ka torotoro i ngā pānga o te 1080 ka tūponopono ake i te pūnaha rauropi o te ngahere.
7. Ka āta torotoro i ngā take me ngā taunakitanga o ngā taha e rua o ngā tautohetohenga o te whakamahi i te 1080 i roto i te pūnaha rauropi o te ngahere. 
8. Tirohia ngā rauemi pēnei:
· www.1080facts.co.nz/the-science-of-how-1080-works.html
· https://1080science.co.nz/
· www.scoop.co.nz › Sci-Tech
· https://www.newshub.co.nz/.../1080-debate-media-should-focus-on-science-not-contr...
· https://www.stuff.co.nz/national/106838699/1080-use-in-new-zealand-expert-qa
· https://www.nzgeo.com/stories/1080/
· https://www.doc.govt.nz/nature/pests-and-threats/methods-of-control/1080/
· https://safe.org.nz/issue/1080
· www.thenews.co.nz/news/use-of-1080-polarises-opinions/
· Māori Environmentalists And Activists Release 1080 Statement ...
· www.scoop.co.nz › Politics
· https://www.maoritelevision.com/news/regional/mixed-feelings-on-use-1080
· https://www.waateanews.com/waateanews/x.../Maori-stand-up-for-sensible-1080-use
9. Tātarihia ngā kōrero nāu i kohikohi – ko ngā huatau pūtaiao, ko ngā huatau hoki o te mātauranga Māori.
10. Matapakihia te pūnaha rauropi me ngā hanga ka pā ki te toitū o te ngahere ā muri atu nei, ko te 1080 hoki hei tauira. 
11. Kōtuituihia aua kōrero kia takoto mai hei pūrongo.
12. Whakarārangihia ngā puna kōrero i torona rā e koe. Whakamihia hoki te hunga i whakauru atu.

Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

